
Kesyon moun poze souvan sou pataj 
enfòmasyon pèsonèl gouvènman 
federal la

Ou te petèt wè rapò ki fè konnen Sant federal pou Sèvis Medicare ak Medicaid (CMS) 
ak Depatman Sante ak Sèvis Sosyal Etazini an ap kominike done Medicaid bay otorite 
aplikasyon lwa imigrasyon yo. Nou konprann rapò sa yo lakòz gwo laperèz, fristrasyon 
ak kòlè atravè kominote nou yo.

Ki kalite enfòmasyon Medicaid CMS genyen?
CMS egzije pou Oregon Health Authority (OHA) bay rapò chak mwa sou fason Oregon 
itilize lajan federal yo pou bay sèvis Medicaid yo.

OHA jere Medicaid pou 1.4 milyon moun nan Oregon atravè Oregon Health Plan (OHP). 
OHP ak Healthier Oregon se non yo pou Medicaid nan Oregon.

Nan rapò done li yo bay CMS, OHA pataje kounye a enfòmasyon ki gen ladan yo:
	• Non, adrès ak dat nesans manm OHP yo
	• Nimewo ID Medicaid yo
	• Nimewo sekirite sosyal si yo bay yo 
	• Sitiyasyon sitwayènte

Rapò sa yo se bagay woutin epi yo te fèt deja pandan administrasyon federal  
anvan yo.

SONJE: Rapò done OHA yo kounye a bay sitiyasyon sitwayènte san idantifye si yon 
manm kalifye pou yon pwogram sèlman akòz sitiyasyon imigrasyon li. OHA ap 
kontinye evalye kijan pou satisfè pi byen egzijans pataj done CMS li yo, tout sa pandan 
l ap pwoteje nan pi gwo mezi ki posib enfòmasyon ki idantifye moun pèsonèlman. 
Eleman ki kominike bay CMS yo gendwa chanje avèk le tan pou reponn ak obligasyon 
OHA a pou fè rapò done yo.

Mwen te panse Healthier Oregon te finanse ak lajan 
Eta a. Poukisa OHA ta gen pou rapòte enfòmasyon sa 
a bay CMS?
Moun ki gen sitiyasyon imigrasyon ki pa pèmèt yo jwenn tout avantaj Medicaid yo 
kapab enskri nan Healthier Oregon. Oregon itilize lajan Eta a pou finanse pifò sèvis 
Healthier Oregon yo alesepsyon vizit swen sante ijans yo. Yo peye pou sa yo avèk 
lajan federal. Kalifikasyon pou Healthier Oregon ak sèvis ijans asosye ansanm pou ede 
pasyan yo jwenn swen pi vit e pi fasil. Kòm rezilta, tout moun ki enskri nan Healthier 
Oregon te nan dosye e kontinye nan dosye ki kominike bay CMS paske kalifikasyon 
pou sèvis ijans ki finanse nan nivo federal e Healthier Oregon lye ansanm. OHA ap 
evalye epi revize fason pou kenbe konfòmite avèk egzijans federal yo tout sa pandan 
y ap pwoteje vi prive manm yo otan sa posib. Gouvènè a te mande ajans lan egzamine 
chanjman sistèm yo pou separe Healthier Oregon ak sèvis ijans ki finanse nan 
gouvènman federal la. Travay sa a ap dewoule kounye a.

E si m pa enskri ankò nan OHP oswa Healthier Oregon? 
Èske CMS toujou gen enfòmasyon m yo?
Si w te enskri deja nan OHP oswa Healthier Oregon, OHA te deja kominike enfòmasyon 
ki idantifye w pèsonèlman bay CMS nan yon sèten moman. Sa siyifi CMS gendwa 
konnen non, adrès, sitiyasyon sitwayènte w, epi sitiyasyon imigrasyon w te soumèt deja.

Èske m dwe anile abònman OHP mwen an?
Jan li endike anwo la a, si w te enskri deja nan OHP oswa Healthier Oregon, OHA te 
deja kominike enfòmasyon w bay CMS nan yon sèten moman. Sa siyifi menm si w 
anile abònman OHP ou oswa Healthier Oregon ou, CMS gendwa genyen kanmenm 
enfòmasyon pèsonèl ki konsène w paske done kalifikasyon istorik yo kouvri yon 
peryòd senk lane.

Èske li san danje pou ale kay doktè?
Nou konprann ou gendwa pè CMS ap kominike enfòmasyon w bay otorite imigrasyon 
yo. Ou ta gendwa deside pou w pa itilize Medicaid oswa ranvwaye rechèch 
swen medikal.

Misyon OHA a se pou asire tout moun nan Oregon gen aksè ak swen medikal pou 
yo rete an sante epi pwospere. Si w chwazi pou w pa itilize Plan Sante Oregon pou 
bezwen medikal ou yo, nou rekòmande pou w pale avèk founisè swen sante w sou lòt 
opsyon. Si w enkyete pou sante w, nou rekòmande w konsilte founisè swen w apwopo 
eta sante w.

Kisa OHA ap fè pou pwoteje enfòmasyon 
pèsonèl moun yo kont move itilizasyon?

OHA kominike sèlman enfòmasyon pèsonèl idantifyab OHP bay ajans federal yo lè 
lalwa egzije sa. OHA ap kontinye satisfè tout egzijans legal yo pou pataj done yo. 
Apati janvye 2025, OHA te sispann pataje done ki ta ka itilize pou idantifye sitiyasyon 
imigrasyon. OHA ap etidye kijan pou satisfè pi byen egzijans pataj done CMS li yo, tout 
sa pandan l ap pwoteje otan sa posib enfòmasyon ki idantifye moun pèsonèlman. 
Eleman done sa yo gendwa chanje ofiramezi pandan OHA ap chèche yon ekilib ant 
egzijans konfòmite yo ak vi prive manm yo.

Kwak faktè legal ak operasyonèl konplèks yo detèmine ki done ki ranmase ak kijan yo 
itilize yo, angajman fondamantal OHA pa chanje. OHA bay priyorite a vi prive kòm yon 
eleman fondamantal pou sante piblik ak sekirite kominote a.

OHA ap reflechi ak anpil atansyon sou fason pou reponn demann done CMS yo, 
pandan l konnen Eta Oregon pa ka kontwole fason CMS pral itilize done yo. Se poutèt 
sa, OHA ap egzamine tout opsyon legal ak politik ki disponib pou eseye anpeche move 
itilizasyon li.

Oregon te rejwenn yon pwosè plizyè Eta fè
Oregon fè pati yon pwosè pou anpeche CMS kominike enfòmasyon pwoteje Medicaid 
bay Depatman Sekirite Enteryè a. Epitou li chèche anpeche done yo itilize pou objektif 
aplikasyon lwa imigrasyon.

Antre nan pwosè sa a pa pèmèt Oregon sispann kominike bay CMS enfòmasyon ki 
egzije yo konsènan pwogram ak finansman federal yo. Men, OHA kontinye ap egzamine 
tout opsyon politik ak legal pou pwoteje enfòmasyon pèsonèl ki idantifyab yo.

Kijan OHA ap soutni founisè swen sante yo ak 
gwoup kominotè yo?

OHA pran angajman pou l kolabore avèk founisè swen sante yo ak gwoup kominotè 
yo pou kontinye pwoteje ak ranfòse sante chak moun nan Oregon, kèlkeswa defi 
pi devan yo.

N ap devlope fich enfòmasyon ak lòt dokiman soutyen pou ede founisè swen yo bay 
manm OHP yo avèk konfyans enfòmasyon ki egzat sou konfidansyalite done yo.

Nou asosye nou tou avèk Depatman Sèvis Sosyal Oregon ansanm ak òganizasyon 
kominotè yo pou devlope resous ki konsantre sou konfidansyalite done ak presyon 
operasyonèl yo.

Kijan founisè swen sante yo ak gwoup kominotè 
yo ka ede?

	• Founisè swen yo ak patnè yo ka pataje mesaj klè ak regilye ant yo, epi ba manm 
OHP yo. Patisipe nan reyinyon enfòmasyon patnè yo pou rete enfòme epi ede 
devlope apwòch la.

	• Founisè swen yo ka garanti pasyan yo vi prive se youn nan valè fondamantal OHA 
epi OHA ap travay yon fason aktif pou klarifye itilizasyon done yo. 

	• Manm OHP yo, founisè swen yo, ak patnè yo ka vizite Paj wèb Avi sou Pratik 
Konfidansyalite OHA a pou aprann plis.

	• Etabli pwosedi pou reponn ak demann ajan imigrasyon federal yo. Asire tout 
pèsonèl ou yo konprann epi konnen ki kote pou yo jwenn gid sa a.

	• OHA ap kontinye pataje dènye enfòmasyon yo yon fason transparan lè yo vin 
disponib. Antretan, nou envite w kontakte nou dirèkteman. Pataje kesyon ou yo, 
patisipe nan webinè k ap vini yo, epi fè nou konnen kijan nou ka travay ansanm 
pou pi byen sèvi kominote w yo.

Kijan m ka rete enfòme?
 • Si w gen kesyon oswa enkyetid kontakte OHA dirèkteman nan Ask.OHP@odhsoha.

oregon.gov. 
	• Vizite paj wèb Siveye Chanjman Federal yo ak nenpòt Enpak sou Oregon an pou 

jwenn dènye enfòmasyon sou chanjman federal yo, efè yo sou Oregon, ak kisa 
Eta a ap fè.

Enfòmasyon ak èd 
	









• Si w gen kesyon oswa enkyetid kontakte OHA dirèkteman nan Ask.OHP@odhsoha.
oregon.gov. 

• Sit entènèt Biwo pou Pwomosyon Imigran ak Refijye yo nan Depatman Sèvis 
Sosyal Oregon an gen resous, fich enfòmasyon, nouvèl, ak dènye enfòmasyon 
pou popilasyon imigran ak refijye yo atravè Eta a. 

• Vizite Sit entènèt Equity Corps of Oregon an pou wè si w kalifye pou jwenn konsèy 
legal gratis.

• Si w wè aktivite Otorite Imigrasyon ak Ladwàn Etazini (Immigration and Customs 
Enforcement, ICE) nan kominote w, rele liy asistans Portland Immigrant Rights 
Coalition (PIRC) nan 1-888-622-1510. Vizite sit entènèt yo a pou aprann plis. 

• Oregon Law Center ak Latino Network te devlope yon pakè pou ede fanmi yo 
prepare pou ijans, sa gen ladan l detansyon imigrasyon. 

https://www.oregon.gov/oha/pages/notice-privacy-practices.aspx
https://www.oregon.gov/oha/pages/notice-privacy-practices.aspx
mailto:Ask.OHP@odhsoha.oregon.gov
mailto:Ask.OHP@odhsoha.oregon.gov
https://www.oregon.gov/oha/pages/federal-changes.aspx
mailto:Ask.OHP@odhsoha.oregon.gov
mailto:Ask.OHP@odhsoha.oregon.gov
https://www.oregon.gov/odhs/about/pages/oira.aspx#about
https://www.oregon.gov/odhs/about/pages/oira.aspx#about
https://equitycorps.org/enroll/
https://pircoregon.org/
https://oregonlawcenter.org/protect-your-family/

	• National Immigration Law Center te devlope yon bibliyotèk resous ki gen ladan 
gid, twous, dokiman oryantasyon ak plis ankò.

	• Depatman Jistis Oregon te devlope Twous Sanctuary Promise Community an ki 
kouvri enfòmasyon esansyèl ki nesesè pou konprann Lwa Sanktyè Oregon an epi 
rapòte vyolasyon yo.

Ou ka jwenn dokiman sa a gratis nan lòt lang, gwo lèt, braille oswa yon 
fòma ou pi pito. Kontakte Biwo Sante Kominotè ak Angajman an nan 

 
 

community.outreach@oha.oregon.gov oswa nan 800-699-9075. 
Nou aksepte tout apèl relè yo.

https://www.nilc.org/resources/
https://www.doj.state.or.us/oregon-department-of-justice/civil-rights/sanctuary-promise/community-toolkit/
mailto:community.outreach@oha.oregon.gov
mailto:community.outreach@oha.oregon.gov

